
	الجمعة  : 30 جمادى الأولى 1431 

	الهيئة العامة للشؤون الإسلامية والأوقاف
	
	الموافق  :   14 /  5   /  2010       


الــحــمــد لـله رب الــعــالــمـــين  و أشــهـــــد  أن لا إلـــــه  إلا  الـــــله وحـــده لا  شــريــك  لـــه وأشـــهـــد أن  ســـيـــدنــــا مــــــحـــــمـــــــداً عـــبـــد الــــله ورســولــــه  الــلـــهــم  صــــــل وســــلـــــم  و بــــارك  عـــلــيـــه  و عــــلى  آلــــــه  وصـــحــبـــه ومــــن  تــبـــعـــهـــم بـــإحــســـان إلــى يـــوم الـــــديــــن  أمــــــــــــا بـــــــــعــــــد






 آج کا موضوع ھے  ((  وقت  سے فائدہ  لینا  ))




مسلمان بھائیو !  میں اپنے نفس کو اور آپ حضرات کو اللہ تعالی سے ڈرنے کی وصیت کرتا  ھوں ، ارشاد خداوندی ھے  :( يَا أَيُّهَا الَّذِينَ آَمَنُوا اتَّقُوا اللَّهَ وَقُولُوا قَوْلاً سَدِيدًا * يُصْلِحْ لَكُمْ أَعْمَالَكُمْ وَيَغْفِرْ لَكُمْ ذُنُوبَكُمْ وَمَنْ يُطِعِ اللَّهَ وَرَسُولَهُ فَقَدْ فَازَ فَوْزًا عَظِيمًا ( 
ترجمہ  اے ایمان والو !  اللہ سے ڈرو اور راستی کی بات کہو  اللہ تعالی (اسکے صلہ میں ) تمھارے اعمال کو قبول کریگا اور تمھارے گناہ معاف کریگا اور جو شخص اللہ اور اسکے رسول کی اطاعت کریگا سو وہ بڑی کامیابی کو پھنچے گا ) 










وقت در اصل انسان کی زندگی ھے اور وہ ھمارے اوپر اللہ تعالی کی بڑی نعمت ھے ، ارشاد خداوندی ھے  :( وَهُوَ الَّذِي جَعَلَ اللَّيْلَ وَالنَّهَارَ خِلْفَةً لِّمَنْ أَرَادَ أَن يَذَّكَّرَ أَوْ أَرَادَ شُكُورًا  (  ترجمہ /  اور وہ ایسا ھے جس نے رات اور دن کو ایک دوسرے کے پیچھے آنے جانیوالے بنائے ( اور یہ دلائل ) اس شخص کیلئے ھیں جو سمجھنا چاھے یا شکر کرنا چاھے )


رسول اکرم ( نے فرمایا جسکا مفھوم ھے کہ ((  دو ایسی نعمتیں ھیں جن کے متعلق بھت لوگ نقصان اٹھاتے ھیں / وہ تندرستی اور فراغت ھے  ))  بروایت بخاری 



جو وقت گزر چکا وہ واپس نھیں آتا اور نہ اسکی تلافی ھوسکتی ھے ، اس وجہ سے ھمارے دین اسلام نے وقت سے فائدہ اٹھانے اور دنیا و آخرت کے نفع کو مد نظر رکھتے ھوئے اس کے صحیح لگانے کی ترغیب دی ھے ، ارشاد نبوی کا مفھوم ھے کہ  ((  پانچ سے پھلے پانچ کو غنیمت سمجھو ( یعنی ان سے فائدہ اٹھاؤ )  جوانی کو بوڑھاپے سے پھلے ، اور تندرستی کو بیماری سے پھلے ، اور مالداری کو غربت سے پھلے ، اور فراغت کو مشغولیت سے پھلے ، اور زندگی کو موت سے پھلے (  غنیمت سمجھ کر فائدہ اٹھاؤ  )  بروایت حاکم 





       اقوال حکمت میں سے ایک یہ ھے کہ // عقلمند کیلئے تین گھڑیاں ھوا کرتی ھیں : ایک گھڑی ایسی جس میں وہ اپنے پروردگار سے سرگوشی کرے ، اور ایک گھڑی ایسی جس میں وہ اپنی جان کا محاسبہ کرے ، اور ایک گھڑی ایسی جس میں وہ اپنی ضرورت کیلئے فارغ ھوجائے ، 

     ایک شاعر نے کہا جسکا مفھوم ھے کہ {  انسان کے دل کی دھڑکن اسکو یہ کہتی رھتی ھے کہ : " زندگی تو بس منٹیں اور سیکنڈیں ھیں " 






    انسان کو چاھئے کہ وہ عمر کو  اپنی زندگی کے فلاح و بہبود کیلئے لگائے اور اپنے کام کو عمدگی سے کرے اور اپنے رب کے حکم پر چلے تاکہ دنیا اور آخرت کی سعادت اور کامیابی حاصل ھو ، چنانچہ حضرت ابو بکرہ رضی اللہ عنہ سے روایت ھے کہ ایک آدمی نے عرض کیا کہ اے اللہ کے پیغمبر !  لوگوں میں کون بھتر ھے ؟  تو آنحضرت  (  نے فرمایا جسکا مفھوم ھے کہ  ((  وہ بھتر ھے جسکی عمر لمبی ھو اور اسکا عمل اچھا ھو ))  بروایت ترمذی



   حضرت محمد ( کی زندگی میں ھمارے لئے بھترین پیروی ھے چنانچہ آنحضرت ( ھر وقت کو اپنا حق عطا فرماتے اور اپنے رب کے حقوق کو اور اپنے گھر والوں اور اپنے ساتھیوں اور سارے لوگوں کے حقوق کو ادا فرماتے تھے اور سستی یا دل کی تنگی کا آپ کے پاس کوئی گنجائش نہیں تھا ، اور تییس سال کے عرصہ میں آنحضرت ( نے اللہ جل شانہ کا پیغام پہنچایا اور انسانیت کیلئے ایک شاندار تھذیب کی بنیاد رکھی جسکی مثال دنیا کی تاریخ میں کہیں نھیں ملتی ، اور قریب اور دور ھر شخص نے اس کی گواھی دیدی ھے ، 







اسلام ھمیں یہ دعوت دیتا ھے کہ ھم وقت سے دنیا اور اخرت کا نفع اٹھائیں اور اسکو صحیح استعمال کریں اور اسی بناء پر ھر عمل کیلئے اس نے وقت مقرر کیا اور ھر عبادت کیلئے زمانہ معین کیا ھے ، اور مسلمان ھر اس کام کا ذمہ دار ھے جسکو وہ کرتا ھے اور اس سے ھر گھڑی اور ھر بات کے متعلق پو چھا جائیگا ، پس آدمی جب بے فائدہ کام میں مشغول ھوجائے یا اپنے وقت کو ایسے کام میں لگائے جس میں اللہ تعالی کی رضا نہ ھو یا وہ کسی دوسرے کے کاموں میں مداخلت کرے تو اس نے لغو کام کیا اور اپنے ذمہ داریوں سے مصروف ھوچکا اور روز قیامت اس سے پوچھا جائیگا کہ اس نے کیوں بے فائدہ کاموں میں عمر کو ضائع کردیا ، اوراس نے اللہ تعالی کی رضا کے کام نھیں کئے ، ارشاد خداوندی ھے  ( وَالْعَصْرِ * إِنَّ الإنْسَانَ لَفِي خُسْرٍ * إِلا الَّذِينَ آمَنُوا وَعَمِلُوا الصَّالِحَاتِ وَتَوَاصَوْا بِالْحَقِّ وَتَوَاصَوْا بِالصَّبْر (   ترجمہ /  قسم ھے زمانہ کی ( جسمیں نفع نقصان ھوتا ھے ) کہ انسان ( بوجہ تضییع عمر کے بڑے خسارہ میں ھے ، مگر جو لوگ ایمان لائے اور انھوں نے اچھے کام کئے ( کہ یہ کمال ھے )  اور ایک دوسرے کو اعتقاد حق ( پر قائم رھنے  ) کی فہمائش کرتے رھے ، اور ایک دوسرے کو  ( اعمال کی )  پابندی کی فہمائش کرتے رھے ) 



 وقت کی اھمیت بیان کرنے کیلئے اللہ جل شانہ نے کئی مرتبہ اوقات کی قسم کھائی ھے جیسا والفجر و اللیل و الضحی وغیرہ ، 







انسان پر اپنے حفاظت وقت اور اسکے صحیح استعمال کرنے کی ذمہ داری پڑتی ھے کہ ھر حال میں اور ھر چیز میں نفع کی تلاش کرے کیونکہ مسلمان اپنے وقت کو یا تو کسی فرض کی ادائیگی میں لگاتا ھے یا کسی بندے کے حق کو ادا کرنے میں ، اپنے بچوں کی تربیت اور اپنے گھر والوں کے دیکھ بال میں ، علم سیکھنے میں یا کسی بھی کارخیر میں ، بیمار پرسی ، صلہ رحمی رضائے الہی کیلئے کسی کی زیارت وغیرہ نیک لوگوں کے صفات کو اپنانے میں صرف کرتا ھے جیساکہ ارشاد خداوندی ھے :( إِنَّهُمْ كَانُوا يُسَارِعُونَ فِي الْخَيْرَاتِ وَيَدْعُونَنَا رَغَبًا وَرَهَبًا وَكَانُوا لَنَا خَاشِعِينَ(   یہ سب نیک کاموں میں دوڑتے تھے اور امید وبیم کے ساتھ ھماری عبادت کیا کرتے تھے اور ھمارے سامنے دب کر رھتے تھے )







طالب علم اپنے اوقات کو علم سیکھیں اور امتحانات کیلئے اچھی تیاری کریں تاکہ اپنے مقصد تک باآسانی پہنچ سکیں اور اپنی مراد حاصل کریں ، 





 مزدور اور نوکر حضرات کام کو عمدگی سے کرتے ھوئے اور ذمہ داری کا احساس رکھتے ھوئے اپنے اوقات کو لگائیں ، اور اس طرح وہ امانتداروں اور وفاداروں میں شمار ھوںگے اور اپنے نفس اور اپنے خاندان اور قوم کو نفع پہنچاسکیں گے ، 







لھذا اپنے اوقات سے فائدہ حاصل کریں اور عمر دنیا و آخرت کے نفع کیلئے لگائیں ، اور ھر اس چیز سے پرھیز کریں جس سے تعلق نہ ھو ، اور اپنے پیارے نبی  (   کے ارشاد کی تعمیل کریں جسکا مفھوم ھے کہ  (( جس کام سے واسطہ نہ ھو اسکا چھوڑنا آدمی کے اچھے اسلام کی علامت ھے  )) بروایت ترمذی
اللہ تعالی ھمیں اپنی اطاعت اور سرپرستوں کی اطاعت نصیب فرمائیں جیسا کہ ارشاد خداوندی  :(    يَا أَيُّهَا الَّذِينَ  آمَنُوا  أَطِيعُوا  اللَّهَ  وَ أَطِيعُوا الرَّسُولَ  وَ أُوْلِي الأَمْرِ  مِنكُم  ْ(  اے ایمان والو  !  فرمانبرداری کرو اللہ تعالی کی اور فرمانبرداری کرو   رسول ((     ) کی اور تم میں اختیار والوں کی    

                                    دوسرے خطبہ کا مضمون 
 مسلمان بھائیو  !  اللہ تعالی سے ڈریں  جیسا کہ ڈرنے کا حق ھے اور یہ جان لیں کہ مسلمان کو چاھئے کہ وہ اپنے وقت کی حفاظت کرے اسکو ضروری اور نفع والی چیزوں میں صرف کرے اور بے مقصد کاموں سے دور رھے اپنے رب کی اطاعت کرے اور اپنی ضرورتوں کو پورا کرے ، اپنے زمانہ سے باخبر رھے اپنے بال بچوں کی رعایت اور تربیت کرے اپنے ذمہ داری کو صحیح طور پر ادا کرے اپنی زبان کی حفاظت کرے ، رسول اکرم ( نے فرمایا جسکا مفھوم ھے کہ  ((  بیشک کامیاب ھوچکا وہ شخص جس نے اپنے دل کو ایمان کیلئے فارغ کیا اور دل کو صاف و تندرست رکھا ، اور اپنی زبان کو سچائی کا عادی بنایا ، اور اپنے نفس کو اطمئنان کی صفت دلائی اور اپنے اخلاق کو سدھارا ،اور اپنے کان کو ( خیر کے ) سننے کا عادی بنایا اور اپنے آنکھ کو (  برائے عبرت )  دیکھنے کا عادی بنایا ۔۔۔۔۔۔ اور بیشک کامیاب ھوا وہ شخص جو اپنے دل کو سمجھنے والا بنائے  )) مسند احمد 



دعاء کیجئے   ۔۔۔۔۔۔۔۔  اے پروردگار ! خلفائے راشدین سے  اور سارے صحابہ  اور تابعین سے اور ھمارے استاذوں  سے اور ھمارے  ما ں  با پ اور آباء واجداد  سے راضی ھو جائیں ،  ھم آپ سے ھر وہ خیر چاھتے ھیں جو ابھی موجود ھو یا آئندہ  آنیوالا ھو  ،  اور ھمیں معلوم ھو یا نہ ھو ، اور ھر اس شر  سے آپ  کی  پناہ چاھتے ھیں  جو ابھی  موجود ھو یا  آئندہ  آنیوالا ھو ھمیں معلوم ھو یا نہ ھو ، اور ھم آپ سے جنت  جاھتے  ھیں اور ھر وہ کام یا بات جو ھمیں جنت کی طرف قریب کردے اور آپ کی پناہ چاھتے ھیں جھنم کی آگ سے اور ھر اس کام یا بات  سے جو ھمیں اس کی  طرف  قریب کر دے ، ھم  آپ  سے ھر وہ چیز ما نگتے  ھیں جسکو حضرت محـمــد   ( نے مانگ لیا تھا ، اور ھر اس چیز سے آپ کی پناہ مانگتے ھیں جس سے حضرت محـمــد  (   نے پناہ  مانگ لیا تھا  ، اورھمارا خاتمہ  سعادت کیساتھـ  فرما ئیں ، اورھمیشہ عافیت کا معاملہ فرما ئیں ، اور ھمارے عیبوں کی اصلاح فرما ئیں  ،  پروردگار  !  ایمان والے  مردوں  اور  عورتوں کی بخشش فرمائیں ،  اور مسلمان  مردوں  اور عورتوں کی  بخشش فرمائیں جو مر چکے ھیں یا زندہ ھیں ،
اللہ تعالی    شیخ زاید  اور  شیخ مکتوم پر رحم فرمائیں ، اور ان کے بھائی امارات کے حکمرانوں پر بھی  جو آپ کی طرف منتقل ھو چکے ھیں ، اور انکو بھترین  مقام عطافرمائیں ، ان پر رحمتیں اور برکتیں نازل فرمائیں ، اور ان کے اعمال کو ‌ثواب کے  پلڑے  میں رکھـ  دیجئے ،

اللہ تعالی   شیخ خلیفہ بن زاید  کو اور ان کے نائب کو آپ کی رضا والے اعمال کی توفیق عطا فرمائیں اور ان کے بھائی امارات کے حکمرانوں کی اور ان کے قائم مقام کی نصرت فرمائیں  ،  پروردگار ! جس نے آپ کی رضا کیلئے مسجد  بنائی  یا مال وقف کیا اس کو دو چند اجر عطا فرمائیں ، اور ھمارے اس ملک کو اور سارے مسلمان ملکوں کو امن و امان کی نعمت سے نوازیں --- آمین
نبی اکرم ‍صلی اللہ علیہ وسلم  نے فرمایا کہ (( جو شخص میرے اوپر ایک مرتبہ درود بھیجے  اللہ تعالی اسپر دس مرتبہ اس کے بدلے رحمت بھیجتے ھیں ، ارشاد خداوندی ھے

سبحانك اللهم و بحمدك  صل و سلم و بارك على سيدنا محمد و على آله و صحبه ومن تبعهم بإحسان إلى يوم الدين عدد خلقك ورضى نفسك وزنة عرشك ومداد كلماتك دائماً  /            المترجم / فياض الدين سراج الدين 

